
નમો જ્ઞાનાનલશિખાપુઞ્જપિઙ્ગજટાભૃતે  ।
કૃષ્ણાયાકૃષ્ણમહસે કૃષ્ણદ્વૈપાયનાય તે॥ ૧૯.૧૩॥
નમસ્તેજોમયશ્મશ્રુપ્રભાશબલિતત્વિષે ।
વક્ત્રવાગીશ્વરીપદ્મરજસેવોદિતશ્રિયે॥ ૧૯.૧૪॥
નમઃ સન્ધ્યાસમાધાનનિષ્પીતરવિતેજસે ।
ત્રૈલોક્યતિમિરોચ્છેદદીપપ્રતિમચક્ષુષે॥ ૧૯.૧૫॥
નમઃ સહસ્રશાખાય ધર્મોપવનશાખિને ।
સત્ત્વપ્રતિષ્ઠાપુષ્પાય નિર્વાણફલશાલિને॥ ૧૯.૧૬॥
નમઃ કૃષ્ણાજિનજુષે  બોધનન્દનવાસિને ।
વ્યાપ્તાયેવાલિજાલેન પુણ્યસૌરભલિપ્સયા॥ ૧૯.૧૭॥
નમઃ શશિકલાકારબ્રહ્મસૂત્રાંશુશોભિને ।
શ્રિતાય હંસકાન્ત્યેવ સમ્પર્કાર્કમલૌકસઃ॥ ૧૯.૧૮॥
નમો વિદ્યાનદીપૂર્ણશાસ્ત્રાબ્ધિસકલેન્દવે ।
પીયૂષરસસારાય કવિવ્યાપારવેધસે॥ ૧૯.૧૯॥
નમઃસત્યનિવાસાય સ્વવિકાશવિલાસિને ।
વ્યાસાય ધામ્ને તપસાં સંસારાયાસહારિણે॥ ૧૯.૨૦॥
ઇતિ વ્યાસાષ્ટકં કૃત્વા  મહાભારતમઞ્જરીમ્ ।
સચક્રે વિબુધાનન્દસુધાસ્યન્દતરઙ્ગિણીમ્ ॥ ૧૯.૨૧॥
સમાપ્તેયં મહાભારતમઞ્જરી કૃતિ  કવેર્વ્યાસદાસાપનામ્નઃ

પ્રકાશેન્દ્રસૂનોઃ ક્ષેમેન્દ્રસ્ય ।
ઇતિ ભારતમઞ્જર્યાં ક્ષેમેન્દ્રવિરચિતં વ્યાસાષ્ટકસ્તોત્રં સમ્પૂર્ણમ્ ।
This is in the appendix of 19th parva of

Bharatamanjari after 50th adhyAya.

